
9. SKAGASTRANDARPOSTURINN fer frá Sveinstöðum um Blönduós að Skagaströnd daginn 

eptir komu norðanpóstsins að Sveinsstöðum frá Stað, og snýr aptur eptir sólarhringsdvöl á 

Skagaströnd. 

10. SIGLUFJARÐARPÓSTURINN leggur á stað frá Víðimýri daginn eptir komu norðanpóstsins 

þangað frá Stað; fer um Sauðárkrók, Hofsós og Haganes til Siglufjarðar, og snýr aptur sömu 

leið eptir sólarhringsbið þar. 

11. EYJAFJARÐARSYSLUPÓSTURINN fer 'frá Akureyri daginn eptir komu norðanpóstsins 

þangað frá Stað, að Tjörn í Svarfaðardal, og snýr aptur eptir sólarhringsdvöl þar. 

12. ÞINGEYJARSYSLUPÓSTARNIR eru tveir. Fer annar á stað frá Grenjaðarstað þegar er 

Seyðisfjarðarpósturinn er þangað kominn frá Akureyri, kemur við á Húsavík, Skinnastöðum og 

Presthólum og mætir á Raufarhöfn hinum Þingeyjarsýslupóstinum. Sá póstur fer frá Vopna- 

firði sama dag og hinn pósturinn á að fara frá (Grenjaðarstað og kemur við á Sauðanesi 

og Svalbarði. Þegar báðir Þingeyjarsýslupóstarnir eru komnir til Raufarhafnar, snúa þeir apt- 

ur sömu leið til Grenjaðarstaðar og Vopnafjarðar, og má Seyðisfjarðarpósturinn eigi fara frá 

Grenjaðarstað á leiðinni til Akureyrar fyr en annar þeirra er kominn aptur að Grenjaðarstað. 

13. MÚLASÝSLUPÓSTUR fer frá Höfða í Vallahreppi undir eins og aðalpóstarnir eru komnir 

báðir til þessarar póstafgreiðslu (Eskifjarðarpóstur frá Bjarnanesi eg Seyðisfjarðarpóstur frá 

Grímstöðum) um Hrafnabjörg til Vopnafjarðar, og snýr aptur þaðan eptir sólarhringsdvöl. 

14. ÁRNESSÝSLUPÓSTARNIR eru þrír og fara þeir allir á stað frá Hraungerði svo fljótt sem 

unnt er, eptir að austanpóstur er kominn þangað frá Reykjavík. Einn þeirra fer um Ólafs- 

velli að Reykjum á Skeiðum, annar að Arnarbæli í Grímsnesi, og snúa þeir báðir þegar aptur 

að Hraungerði; hinn þriðji fer ofan á Eyrarbakka og snýr þaðan aptur morgunin eptir að 

Hraungerði. , 

15. VESTMANNAEYJAPÓSTURINN fer frá Breiðabólstað að Ljótarstöðum daginn eptir komu 

austanpóstsins frá Reykjavík og snýr þegar aptur að Breiðabólstað. Þegar pósttaskan kemur 

frá Vestmannaeyjum að Ljótarstöðum, skal henni komið svo snemma að Breiðabólsstað, að 

hún komist á austanpóstinn á leið hans til Reykjavíkur. 
Landshöfðinginn yfir Íslandi, Reykjavík 12. ágúst 1886. 

Magnús Stephensen. 

EMBÆTTASKIPUN. 
28. júli skipaði konungur 2. assessor og dómsmálaritara í hinum kgl. íslenzka landsyfirjetti, 

Lárus EH. Sveinbjörnsson, til að vera 1. assessor í nefndum rjetti; og sýslumann i Gullbringu- og 

Kjósarsýslu, Kristján Jónsson, til að vera 2. assessor og dómsmálaritari í sama rjetti. 

S. d. var bæjarfógetaembættið í Reykjavík veitt af konungi sýslumanni í Dalasýslu, Hall- 

dóri Danáelssyni. 
6. ágúst veitti landshöfðingi presti að Ásum í Skaptártungu, sjera Brandi Tómassyni 

Þykkvabæjarklaustursprestakall í Vesturskaptatells prófastsdæmi. 

11. s. m. setti landshöfðingi cand. jur. Guðlaug Guðmundsson til þess frá 1. ág. þ. á. að 

gegna í fjærveru setts sýslumanns Sigurðar Þórðarsonar málaflutningsmannssýslun þeirri við 

yfirrjettinn, er hann hefir haft á hendi, þangað til öðruvísi verður ákveðið. 

93. s. m. setti landshöfðingi málaflutningsmann Franz Siemsen til þess á eigin ábyrgð að 

gegna sýslumannsembættinu í Gullbringu- og Kjósarsýslu frá 1. septbr. p. á. og þangaðtil það verð- 

ur veitt. 
S. d. setti landshöfðingi cand. jur. Hannes Hafstein til þess á eigin ábyrgð að gegna 

sýslumannsembættinu í Dalasýslu frá 1. sept. þ. á. og þangað til það verður veitt. 

ÓVEITT EMBÆTTI. , 
Sýslumannsembættið í Gullbringu- og Kjósarsýslu. Árslaun 8000 kr, auk óvissra tekna 

samkvæmt lögum um laun sýslumanna og bæjarfógeta 14. desbr. 1877. 

Auglýst 81. júlí 1886. Bónarbrjefin eiga að vera komin til ráðgjafans innan 14. okt. 1886. 

Sýslumannsembættíð í Dalasýslu. Árslaun 2500 kr. auk óvissra tekna samkvæmt lögum 

um laun sýslumanna og bæjarfógeta 14. desbr. 1877. 

Auglýst 81. júlí 1886. Bónarbrjef eiga að vera komin til ráðgjafans innan 14. oktbr. 1886. 

Sæki aðrir en Íslendingar um embætti þessi, eiga þeir, samkvæmt konungsbrjefi 8. apríl 

1844 og konungsúrsk. 27. maí 1857 og 8. febr. 1863 að láta bónarbrjefum sínum fylgja fullnægj- 

andi vottorð um, að þeir kunni íslenzku. 

Ásar í Skaptártungu (Ása- og Búlandssóknir) í Vestur-Skaptafells prófastsdæmi. Mat: 

998 kr, 25 a. Auglýst 7. ágúst 1886.


